
Büük ayın (yanvar) 28-dä Kişinevda olan Mihail ÇAKİR adına bibliotekanın Türk İşbirlii hem Koordinaţiya 
Agenstvosu (TİKA) tarafından enilenmesi proektın başarılmasınnan hem bu proekt çerçevesindä bibliotekanın 
önündä kurulan Mihail ÇAKİRin byustuna çiçek koyulmasınnan büük bir yortulu sıra yapıldı. Enilenmä proektına 
görä, burada iç hem dış remondu yapıldı, hepsi teknika sistemaları enidän kuruldu, odalar maasuz mebellän dona-
dıldı hem bibliotekanın önündä Mihail ÇAKİRin byustu kuruldu.

Ana SözüAna Sözü
Yaþa, benim Halkým!

ANA SÖZÜ 1988

TM

www.anasozu.com

№ 01-02 (860-861) 31 Büük ay (yanvar) 2025 Paası - 8 ley 00 bani

4-cü – 5-ci sayfalarda8-ci sayfa

Tipardan çıktı Akademik Todur ZANETin 
6 tomnuk “Büük Gagauzça-Rusça Sözlük”ü

Paalı dostlarımız, Göktä Bobanın 
yardımınnan, taa bir yıl kazandık. 
Nicä o olacêk, salt bizdän biter. Zerä 
biz varkana, dooru yaparkana, yalan-
dan atılarkana, insankana – eni 2025-
ci yıl da var olacek, dooru, yalansız, 
insannıklan olacek. Hepsimizdä saa-
lık, raatlık, kısmet, mutluluk, bereket 
hem selemet olsun, da, inanêrız, ani 
onnarın ardına uzun ömür dä olacek. 

Allaa versin hepsinä kuvetlerdä 
bulunannara akıl, da cenklär 
bitsinnär, eşinennär uslansınnar, 
insan kıyannar gebersinnär. İnsan-
nar da biri-birlerini korusunnar, 
biri-birlerinä saygı gütsünnär, biri-
birlerindän sade hayır görsünnär.

Maavi göklerdän güneş hepsinä 
birtakım şılasın, hepsini bir takım 
aydınnatsın! Saalık Allaa versin!

Gagauziyanın 30-cu 
yıldönümü yortulu 
sıralarlan kutlanıldı

2024-cü yılın Kırım ayın 23-dä 
Gagauziya avtonomiyasının kurul-
masının 30-cu yıldönümü kutlanıldı. 
Gagauziya avtonomiyası çekiler oza-
mandan, açan 1994-cü yılın Kırım 
ayın (dekabri) 23-dä Moldova Par-
lamentı “Gagauziya (Gagauz Yeri) 
özel hak statusu” Zakonu kabletti da 
gagauzlar hem Gagauziya toprakla-
rında yaşayan başka milletlär avto-
nomiyalarına kauştular.

2025-ci yılın Büük ayın (yanvar) 
15-dä gazetamızın Baş redaktoru-
na, akademää hem yazıcıya Todur 
ZANETä “Kultura uurunda verimni 
çalışmaları, soymuzun ruh zengin-
niklerin propagandasında önemni 
zaametleri, yaratmaları uurunda en 
üstün işleri için, üüsek marafetli us-
talıı için, hem da Milli Kultura Gü-
nün bakılması üzerä” “Ordinul de 
Onoare” (“Şan Ordenı) verildi.

Todur ZANETä
“Ordinul de Onoare” 
(“Şan Ordenı) verildi

Mihail ÇAKİR herbir gagauzun üreendä 
hem canında ayırı bir er kaplêêr

Sözlüün gagauz dilindä baş nasa-
atçıykası İvanna Dimitrievna ZANE-
Tin kanadı altında, Akademik Todur 
ZANETin tarafından düzennenän bu 6 
tomnuk “Büük Gagauzça-Rusça Söz-
lük” 56 000-dän zeedä lafı, termini hem 
deyimi içinä alan bir yaratma. Bundan 
kaarä onda toplu 3 000-nä yakın söle-
yiş, bilmecä, bulmaca, inanç, adet hem 
halk nışanı, angıları vererlär kolayını 
lafların maanalarını taa derindän açıkla-
maa, incelemää hem dooru kullanmala-
rını göstermää.

Ofițial prezentațiyadan sora, bu Söz-
lük bütün Gagauziyaya, üüredici kuru-
luşlarına, gagauz dili üüredicilerinä, 
terbiedicilerä, bibliotekalara, kultura 
insannarına hem bilgiçlerä verilecek. 
Ayırıca Moldova hem Türk dünnääsının 
bibliotekalarına da daadılacek.

2024-cü yılın Canavar ayında (oktäbri) dünneyä geldi Akademik Todur ZANETin hazırladıı hem Türk İşbirlii 
hem Koordinaţiya Agenstvosu Başkannıın (TİKA) tarafından, proekt olarak, yardımnandıı hem tiparlandıı, hem dä 
büünkü günädän dünneyin hem gagauzların istoriyasında eşi hem dä benzerisi olmayan 6 tomnuk bir ențiklopediyalı 
açıklayıcı temel “Büük Gagauzça-Rusça Sözlük”.

2024-cü yılın Kırım ayın 21-dä 
Moldova Prezidentı Maya SANDU, 
kendi facebook sayfasında, bu buluş-
manın özünü bölä açıkladı: “În preaj-
ma aniversării a 30 de ani ai autonomi-
ei găgăuze, am discutat cu mai mulți 
membri ai comunității. Am vorbit 
despre cum putem proteja și promova 
limba, cultura și tradițiile găgăuze, dar 
și despre cât de importantă este lim-
ba română pentru o mai bună integ-
rare, acces la informații și mai multe 
oportunități pentru toți cetățenii.

Moldova este casa noastră comună 
și doar împreună, prin dialog și efort 
comun, putem construi un viitor mai 
bun. Vom continua să investim în 
educație, sănătate și infrastructură în 
regiune, astfel încât fiecare cetățean, 
fiecare familie, să simtă schimbările 
în viața de zi cu zi.” (Okuycularımızın 
çoyu romın dilini bilmedikleri için, bu 
yazıyı gagauzçaya çevirdik: “gagauz 
avtonomiyasının 30-cu yıldönümünä 
karşı cümnenin çok kişilerinnän görüş-
tüm. Gagauz dilin, kulturasının, adet-
lerinin korunması hem ilerlenmesi için 
lafettik, hem da nekadar önemnidir 

romın dili taa islää integrațiya, haber-
cilik kaynaklarına kauşmak hem hepsi 
vatandaşların taa çok kolaylıkları için.

Moldova – bizim ortak evimizdir 
hem sade  birliktä, dialog hem ortak 
çalışmalarlan taa islää bir gelecek 
düzäbiliriz. Herbir vatandaş, herbir 
aylä günnük yaşamasında diişiklikleri 
duysun deyni, ileri dooru da regionda 
üüredicilää, saalaa hem infrastruktura-
ya investițiya yapacez.”

Moldova prezidentlıın saytına görä 
“bu uurda Prezident urguladı gagauz 
cümnesinin kimi kişilerin katkılarını – 
kulrura insannarının, üüredicilerin, me-

diklerin, erindiki seçilennerin, jurnalistle-
rin hem iş adamnarının. Onnarın arasında 
– Mariya AKBAȘ, Lüdmila ANASTA-
SOVA, Vera BALOVA, Stepan BUL-
GAR, Pötr BUZACI, Elena KARAMİT, 
Konstantin KELEȘ, Ekaterina KOJO-
KAR, Tatyana DAMAȘKAN, Vitaliy 
GAİDARCI, Svetlana GENOVA, İgor 
GUSEİNOV, Ekaterina JEKOVA, Geor-
giy KALÇU, Güllü KARANFİL, Vasiliy 
NEİKOVÇEN, Svetlana MİRONOVA, 
Denis PINTEA, Polina PINTEA, Svet-
lana PEYKOVA, Petros ALBERTÄN, 
Mihail SİRKELİ, Ana STATOVA hem 
Mariya TANASOVİCİ.”

Gagauziya sansın hiç yokmuş: ofițial kutlama olmadı, 
ama cümnenin kimi kişilerinnän buluştular

Bu sırada, neçin sä, açıklanmadılar 
prezidenturada bu buluşmada bulunan 
gagauz politikacıları Nikolay DU-
DOGLU hem Grigoriy KADIN, Çadır 
primarı Anatoliy TOPAL, Komrat pri-
marı Sergey ANASTASOV, ekonomist 
Konstantin TAUŞANCI h.t.b.

Buluşmanın sonunda devletin başı 
tekrar açıkladı, ani “gagauz cümnesi-
nin kişilerinnän birliktä işlemää ha-
zır, ani gagauz avtonomiyasının te-
mel uuru – gagauz dilin, kulturasının, 
adetlerinin korunması – başa çıkarılsın 
hem region ilerlemedä, başarılı annaş-
mada hem işbirliindä bütün Moldova 
Respublikası örnek olsun.

“Sıra geldi birliktä yapalım onu, 
ne son 30 yılda yapılmadı” – açıkladı 
Maya SANDU.

Bekim dä ölä, ama neçin bu Birlää 
buyur etmemää halk tarafından seçilän 
hem Sud tarafından tanınan Gagauziya 
(Gagauz Yeri) avtonomiyasının haliz 
kuvetlerini.

Patretlär: presedinte.md

2024-cü yılın Kırım ayın 23-dä Gagauziya (Gagauz Yeri) avtonomiyasının kurulmasının 30-cu yıldönümü kutla-
nıldı. Bu önemni günnän Moldova öndercileri Gagauziyayı, sansın o hiç yokmuş gibi, ofițial olarak, kutlamadılar. 
Ama, Moldova prezidentlıın saytında bildiriyä görä, Moldova Prezidentı Maya SANDU, Moldova Parlamentın spi-
kerı İgor GROSUylan hem Moldova premyer-ministrusu Dorin REÇEANnan barabar, 2024-cü yılın Kırım ayın 
20-dä gagauz cümnesindän olan kimi kişilärlän görüşmüşlär.

KIÇ YALAYANNARA
Ayır-buyur tuzaa işleer çoktan,
Yalayannar üzä çıkêr boktan,
Satıp Bizi, Topraa, Eri,
Derin sokup dillerini.

Bir “Alaca mezara” sattınız milleti,
Ne üreeniz, ne eliniz titredi!
Sattınız diil şindi hem diil dä seftä –
Unutmayın, var kılıçlar da çiftä.

Çiftä kılıçlar – iki taraflı:
Onnar bilenmiş – kıyêrlar halkı
İnternettän, saytlardan, yalandan...
Aranızda kaldı mı adam,
		           kaldı mı insan?

Güüs-güüsä gelip tä ölmää kılıçtan –
Bu bir kısmet, bir şan yukardan!
Bu kısmet, bu şan 
		  sizdä yoktu baştan –
Siz geberirsiniz duşman bokundan.

Sizi yollardan kimnär sapıttı?
Sizi akıldan kimnär çıkardı?
Düştünüz, alçak oldunuz, battınız,
Kıçları yalamaa alıştınız!

Sanmayın, ani sizi duşman sevecek –
Satkınnardan onnar iirinecek!
Duşman salt haliz duşmana 
			   ateşi saçar –
Yaladıınız kıç, bir zaman, 
		            aazınıza sıçar!

Dayanmaa var nicä sade ona,
Kim, direşip, karşı koyêr hep sana.
Biläsin, yok hiç bir umut 
		            kıç yalayana –
O hep, aazı boka kokan, 
		              bir haymana!

Bölä olêr hep şindi, 
	           hem dä olmuştu ileri –
Yalayannar, tatlı mı sizä 
		             gagauz etleri?

Todur ZANET, 24.12.2024

Dimitriy KONSTANTİNOVa görä, 
ilkin bu iş oldu 2024-cü yılın Kırım 
ayın (dekabri) 23-dä avşamsı, açan o, 
Gagauziya (Gagauz Yeri) avtonomiya-
sının 30-cu yıldönümünü kutlamasın-

dan sora, neredä Canabisi kritika yaptı 
Moldovanın büünkü kuvetlerinä da 
geldi Kişinev aeroportuna, Türk Hava 
Yolların (THY) eroplannarınnan Tay-
land devletinä uçmaa hem orada kendi 
aylesinnän Eni Yılını karşlamaa deyni. 

GHT Başı söledi, ani THY reysına 
registrațiya yaptıktan sora, kendisini 
Moldova güvennik hem informaţiya 
slujbasının (SİS) zaametçileri oya-
lamışlar da, “terbiyetmää başlayıp”, 
sölemişlär, ani “devlet maşınasınnan 
şaka oynamaa” – bu bir kuşkulu iş. 
Hem onun Moldova kuvetlerinä ya-
pılan kritikası devletin güvenniinä 
kuşkuludur hem o var nicä pek serioz 
sonuçlarlan karşılaşsın”. THY eraplanı 
uçtuktan sora, Dimitriy KONSTAN-

TİNOVu boşta brakmışlar da aeroport 
dışına geçirmişlär.

İkincilää onu, hep o taktikaylan, 
2025-ci yılın Büük ayın (yanvar) 28-dä 
dışatı kolverilmedi. Bu kerä dä, erop-
lan uçuncaya kadar, onu hep tutsak 
ettilär. Dimitriy KONSTANTİNOV, 
hep o taktikaylan, 2025-ci yılın Büük 
dedi: “Bu kerä onnar istedilär “Halk 
Topluşun deputatlarınnan herbir iş 
yapmaa, ani başkanı kuvettän atmaa”.

Gagauziya Halk Topluşun Başı 
açıkladı, ani danışmış Amerika Bir-
leşik Devletlerin hem Evropa Birliin 
Moldovada Büükelçiliklerinä, tek-
lif edip onnara, cuvap versinnär hem 
açıklasınnar “nesoy demokratiyayı, laf 
hem raat gezi serbestliini biz aarêêrız”. 

GHT Başına memlekettän çıkmasına izin vermedilär
2024-cü yılın Kırım ayın (dekabri) 24-dä Gagauziya Halk Topluşun (GHT) Başı Dimitriy KONSTANTİNOV yaptı 

bir brifing, angısında Canabisi açıkladı, ani “Moldova güvennik hem informaţiya slujbasının (SİS) zaametçileri ona 
memlekettän çıkmaa izin vermedilär”. Taa sora, 2025-ci yılın Büük ayın (yanvar) 28-dä Canabisi taa bir brifing yaptı, 
neredä genä açıkladı, ani “Türkiyeyä ilaçlanmaa yollandıynan, ona genä memlekettän çıkmaa izin vermedilär”.

İnternetın Facebook sayfaların-
da peydalanan videoya görä, belli 
oldu, ani 2024-ci yılın Kırım ayın 
(dekabri) 20 sabaası Komrat kasa-
basının merkezindä Moldova “Ful-
ger” speţnaz poliţiya Birliin “taktikalı 
üürenmekleri”n haliz keeziymiş – 
Komrat Kultura evini hem onun içindä 
bulunan insannarı basmaa hem onnarı 
aresta almaa.

Sölemää, ani “Gavril Gaydarcı” 
teoretik lițeyin üürencileri şkola çanın 
erinä bu sirenaları uultusunu hem tütün 
şaşkaların patladılmasını işidip, kork-
tu – bu bişey sölämemää. Çünkü gün-
gündän Moldovada cenk çeketmesi 
korkusunu büüklerin hem uşakların 
imiklerinä sokêrlar.

Bu uultulardan hem patlamaklar-
dan sora, duman içindän peydalandılar 
“Fulger” speţnaz poliţiya Birliin ma-
şinalarını hem polițiyacıları, angıları 

kaskalarlan hem maskalarlandı, brone-
jeletlara giimniydi hem avtomatlarlan 
ellerindä nesa yapardılar. 

Moldova Respublikasının içişleri 
ministerliin polițiyasının Baş inspek-
toratı bildirdi, ani “Komratta olay – 
bu “taktikalı üürenmekleri”, angıları 
öncedän hazırlanmak plannarına ko-
yulmuştu”.

Bu zor inandırêr, çünkü patlamaklar 
“taktikalı üürenmekleri” oldular Kom-
rat Kultura evin önündä, orada, neredä 

2024-cü yılın Kırım ayın (dekabri) 
23-dä Gagauziya (Gagauz Yeri) avto-
nomiyasının 30-cu yıldönümünü kut-
layamaları toplantısı yapılsın lääzım 
hem neredä 2025-ci yılın Küçük ayın 
15-dä “Gagauziyanın hepsi uurlarda 
deputatların Kongresi”n toplanması 
düşünüler.

Esaba olarak, ani birtki vakıtlar 
Moldova “basın alayında” durmamay-
ca Gagauziyanın yok edilmesi için 
yazêrlar hem türlü ksenofobiya açık-
lamakları yapılêr, bu “taktikalı üüren-
mekleri” hiç masal gelmeerlär.

Komratta bulunan “Fulger” speţnaz 

poliţiya Birliin diil seftä Gagauziyanın 
kilit binalarının önündä “denemeklär” 
yapêr. 

Şindi Komratta “Fulger” speţnaz 
poliţiyasının kuvet göstermesinnän, 
Moldova acaba neyä hazırlanêr: 2024-
cü yılın Kırım ayın 23-nä mi, 2025-ci 
yılın Küçük ayın 15-nä mi?

Moldova içişleri Ministerliin “Ful-
ger” speţnaz poliţiya Birlii kuruldu 
1991-ci yılda, Moldova içindä barı-
şı hem raatlıı korumaa deyni. Raatlık 
bölä mi, korkutmaylan mı, korunêr 
acaba?

20.12.2024

İki gündän sora, Moldova Res-
publikasının içişleri ministerliin 
polițiyasının Baş inspektoratın Face-
book sayfasında da bu konuylan ilgili 
bir video peydalandı: https://www.fa-
cebook.com/watch/?v=892731519596
685&locale=ru_RU.

Bilmeeriz, devletä ne kuşkuluk var 
Kultura evin içindä bulunan insan-
nardan, ama, bizä geler, ani Moldova 

öndercileri kuşkuluk görerlär ondan, 
ani burada, Komrat Kultura evindä, 
2025-ci yılın Küçük ayın 15-dä “Ga-
gauziyanın hepsi uurlarda deputatların 
Kongresi” olacek hem orayı Gagauzi-
yanın herbir köşeciindän insannar top-
lanacek.

O üzerä dä, esaba alarak “Fulger” 
speţnaz poliţiya Birliin kaskalı, maska-
lı, bronejeletli hem avtomatlı “taktikalı 

üürenmekleri”ni, peydalanêr soruşlar: 
Moldova öndercileri Komrat Kultu-
ra evin önündä hem içindä bu şouya 
izin vereräk, Gagauziya öndercilerini, 
milletlerini hem onnarın deputatlarını 
korkutmaa mı savaşêr? Osa bunun ar-
dında nesa taa büük mü durêr, deyecez, 
Gagauziyanın yok edilmesi mi?

21.12.2024
Patretlär: facebooktan

Moldovanın “Fulger” speţnaz poliţiyası Komratta
acaba neyä hazırlandı: Küçük ayın 15-nä mi?

2024-ci yılın Kırım ayın (dekabri) 20 sabaası Komrat kasabasının 
merkezindä, Gagauziyanın Başkannık hem Halk Topluşu binasının yanında, 
Komrat Kultura evinin hem “Gavril Gaydarcı” teoretik lițeyin önündä du-
man içindän işidildi sirenaları uultusu hem tütün şaşkaların patladılması.

“Fulger”ın üürenmäk keyzi Komrat Kultura 
eviymiş hem onun içindä bulunan insannarmış

Sayın Büükelçim! Sayın Kişinev 
primarı! Sayın kultura bakannıın paalı 
temsilcisi! Primariyanın kıymetli öne-
ticileri, gagauz toplumun temsilcileri! 
“Ana Sözü” gazetasının kıymetli sayi-
bi! Moldova yazacılar Birliin başkanı, 
bilim insannarı! Saygılı katılımcılar! 
Sizleri kendimin hem TİKA adına 
sevgiylän selämnêêrım!

Milletlär kulturalı bir oluşumdur. 

Milletlerin yaşaması için, istoriyası-
nı hem büünkü gününü yaşaması için 
dilin yaşaması mutlaktır. Bu kulturalı 
oluşumnanarı için, cannı kalması için 
dilin dä yaşadılması mutlaktır.

1994 yılında Kişinevda açtıımız 
ofistä, bu günädän uyguladıımız 500-zä 
yakın proektta, kulturaylan ilgili pro-
ektlarımız toplam proektların içerisindä 
yaklaşık 20% alêr. Çünkü günümüz 

dünääsında, globalizmanın kulturaya 
karşı cenk açtıı dünnäädä, kultura paa-
lılıklarını korumak zorundayız.

Çok önemti bir projenin açılış sı-
rasındayız burada. Gagauz fikir hem 
inanç dünnääsına mal olunmuş önemni 
bir kişi adına yapılan bibliotekanın açı-
lışını gerçekleştirecez. 

Ömür boyunca bir ömür, gaga-
uz dilin gelişmesinä, istoriyasının 
gelişmesinä, Moldovada literatura-
ya hem istoriyaya katkı saalayan bu 
önemni kişinin adını alan bu proek-
tın partnör olamamızdan mutluluk 
duyêrız. 

Moldovanın önemni yazıcısı, kıy-
metli Todur ZANETin açıklaması-
nı: “Mihail ÇAKİR gagauzların hem 
canında hem üreendä vardır. Hem 
onnar, gagauz olarak, yaşamalarına 
Mihail ÇAKİRin bu yaptıklarına bir 
ömür yaptıkları borçludur” sölereyäk, 
bununnan biz dä kendisini raametlän 
anêrız.

Umut ederim ki, sevgili uşaklarda, 
bibliotekanın okuycularında, önümüz-
deki yıllarda birär Mihail ÇAKİR, hem 
Todur ZANET, hem Stefan BULGAR, 
hem Mihay EMİNESKU gibi yazıcılar 

olarak, literaturacı olarak bu memleke-
tin istoriyasına izmet edeceklär.

Sayın Büükelçimizlän barabar, iki 
gündür, iki kultura insanın da adı anı-
lan merkezleri açtık. Dün Güvennik 
hem Koruma Serviçin “Mihay Emi-
niscu” Çok profilli bir hazırlanma 
merkezin açılışını gerçekleştirdik. Bu 
gün dä, genä bir kultura hem istoriya 
insanı Mihail ÇAKİR adına oluşturu-
lan bibliotekanın açılışını gerçekleşti-
recez.

Sözlerimä burada son verecäm, 
ama Moldova Respublikasına, Moldo-
va kultura bakannıına hem özelliklän 
Kişinev primarına birliktä yaşamak 
kulturasının geliştirilmesinä etki edän 
bu proektı uygulamalarından dolayı, 
yardım ettiklär dolayı, bizi dä burayı, 
partnör olarak, kabul ettiklerdän dola-
yı, kendilerinä çok şükür ederim.

Memleketin hem bölgenin barışı 
için çok kulturlu yaşamasına gayret 
gösterän Moldova devletinä hem sa-
yın primara, hem kultura bakannıımıza 
açıktan şükür ederim.

Burada çok kıymetli Mihay ÇAKİ-
Rin unukunu görmektän mutlu olduu-
mu da açıklamaa isteerim”.

Mihail ÇAKİR adına bibliotekanın yortulu sırasında TİKA 
Başkan yardımcısı Dr. Mahmut ÇEVİKin açılış nasaatı

Güvennik hem Koruma Serviçi ku-
ruluşun 33-cü yıldönümünnnän hem 
enilenmiş “Mihay Eminiscu” Çok 
profilli hazırlanma merkezin proektın 
başarılmasınnan ilgili olarak burada 
yapılan yortulu toplantıda pay aldılar 
Moldova premyer-ministrusu Dorin 
REÇAN, TİKA Başkan yardımcısı 
Dr. Mahmut ÇEVİK, Türkiye Kişinev 
Büükelçisi Uygar Mustafa SERTEL, 
Romıniya Pravitelstvosunun Moldova 
Respublikasınnan ilişkileri Departa-
mentı Başı Adrian DUPU, Bulgariya, 
Çehiya, hem Kitay Büükelçileri hem 
temsilcileri, TİKA Kişinev ofisin ko-
ordinatoru Tarık METE hem ofis per-
sonalı, TİKAda Moldova masasına 

bakan Fatih ÇELİK hem dä Güvennik 
hem Koruma Serviçin ofițerları.

Moldova premyer-ministrusu Do-
rin REÇAN selämnadı hepsini hem 
kutladı Güvennik hem Koruma Servi-
çin zaametçilerini bu kuruluşun 33-cü 
yıldönümünnnän hem verdi onnarın 
kimilerinä diplomaları.

Güvennik hem Koruma Serviçi ku-
ruluşun “Mihay Eminiscu” Çok profilli 
hazırlanma merkezin çevrä düzennemä 
Proektın payını hem aarlıını üstünä 
Türk İşbirlii hem Koordinaţiya Agens-
tvosu (TİKA) aldıı için, yortulu toplan-
tıda kutlama nasaatını ilkin TİKA Baş-
kan yardımcısı Dr. Mahmut ÇEVİKä 
verildi. Canabisi kutladı Moldova 

Büük ayın 27-dä TİKA Başkan yardımcısı Dr. Mahmut ÇEVİK hem 
Türkiye Kişinev Büükelçisi Uygar Mustafa SERTEL görüştülär Moldo-
va Parlamentın “Türkiye-Moldova dostlık grupası”nın deputatınnan hem 
Parlamentın “Kultura, üüredicilik, aaraştırma, gençlik, sport hem mediya 
Komitetı”n azasınnan Larisa NOVAKlan (Novac).

Moldova Parlamentında geçän bu görüşmedä incelendi TİKA tarafından Mol-
dovada büünkü günädän üüredicilik uurunda aslıya çıkarılan proektlar hem konu-
şuldu bu uurda ileri dooru plannanan yapılacek işlär. 

TİKAnın Moldovada üüredicilik 
uurunda eni proektlar konuşuldu

Respublikasının Güvennik hem Ko-
ruma Serviçi kuruluşunda çalışannarı 
33-cü yıldönümünnän hem urguladı, 
ani “TİKA ofisin 1994-cü yılda Mol-
dovada açıldıı zamandan beeri, Tür-
kiye Respublikasında çeşitli uurlarda 
yaklaşık 50 milion dolarlık proektlar 
yaptı hem ileri dooru da yapêr”. 

Kendi tarafından Güvennik hem 

Koruma Serviçin  komandiri ge-
neral-mayor Vasile POPA, şükür 
etti orada bulunan hepsi devletlerin 
Belçiliklerinä o yardımnar için, ani bu 
kuruluşa yaptılar.

Yortulu sıra başarıladı Gü-
vennik hem Koruma Serviçin 
ofițerlerinin praktika becerikleklerinin 
gösterilemsinnän. 

Güvennik hem Koruma Serviçi kuruluşun çevrä düzennemä Proektı
2025-ci yılın Büük ayın 27-dä Moldova Respublikasının Güvennik 

hem Koruma Serviçi kuruluşun (Serviciului de Protecție și Pază) 33-cü 
yıldönümündä, bu serviçin alanında açıldı enilenmiş “Mihay Eminiscu” Çok 
profilli bir hazırlanma merkezi.

Mihail ÇAKİR herbir gagauzun üreendä 
hem canında ayırı bir er kaplêêr

Mihail ÇAKİR adına bibliotekanın 
yortulu açılış sırası başladı bu biblio-
tekanın önündä kurulan Mihail ÇA-
KİRin byustuna çiçek koyulmasınnan, 
angısında pay aldılar Kişinev primarı 
İon ÇEBAN, TİKA Başkan yardımcısı 
Dr. Mahmut ÇEVİK, Türkiye Kişinev 
Büükelçisi Uygar Mustafa SERTEL, 
akademik hem yazıcı Todur ZANET, 
Moldova kultura ministerliin temsil-
cisi, Moldova Yazıcılar Birliin başkanı 
Teo KİRİYAK, TİKA Kişinev ofisin 
koordinatoru, Kişinev primariyasının 
hem Mihail ÇAKİR bibliotekanın za-
ametçileri, başka bilim, cümne hem 
kultura insannarı.

Nedän sora Kişinev primarı İon 
ÇEBAN hem TİKA Başkan yardım-
cısı Dr. Mahmut ÇEVİK biblioteka-
nın yortulu sırasının açılış nasaatlarını 
yaptılar hem Kişinev “Mihail Kogalni-
ceanu” teoretika lițeyindän üürencilär 
“Bibliotekam – akıl yuvası” literatura 
programasında peet okudular. 

Bibliotekanın açılış şiridin 
kesilmesindän sora, bu büük hem 
önemni yortulu sırasına gelän insannar 
bibliotekanın enilenmiş halınnan tanış-
tılar hem onnara deyni “Valeriu Polea-
kov” incäzanaat şkolası üürencileri bir 
konțert gösterildilär.

Giriştä insannarı karşladı bir büük 
pano, neredä yazılıydı Mihail ÇAKİ-

Büük ayın (yanvar) 28-dä Kişinevda olan Mihail ÇAKİR adına bibliotekanın Türk İşbirlii hem Koordinaţiya Agenstvosu (TİKA) tarafından enilenmesi 
proektın başarılmasınnan hem bu proekt çerçevesindä bibliotekanın önündä kurulan Mihail ÇAKİRin byustuna çiçek koyulmasınnan büük bir yortulu sıra 
yapıldı. Enilenmä proektına görä, burada iç hem dış remondu yapıldı, hepsi teknika sistemaları enidän kuruldu, odalar maasuz mebellän donadıldı hem 
bibliotekanın önündä Mihail ÇAKİRin byustu kuruldu.

“Aydınnadıcı Ay-Boba Mihail ÇAKİR gagauzların dilindä hem kultura-
sında, istoriyasında hem bilimindä, dinindä, herbir gagauzun üreendä hem 
canında ayırı bir er kaplêêr. Bir şüpesiz var nicä demää: herliim büünkü ga-
gauzlar varsa hem onnarın gagauzluu yaşarsa – bu gagauzların apostolunun, 
Ay-Boba Mihail ÇAKİRin Allahtan yollanan vergisinnän hem zaametinnän 
korundu...” (Akademik Todur ZANET)

Rin kısa biografiyası, onun hazırladıı 
hem çıkardıı kiyatlar hem onun için 
moldova yazıcısının Nikolay KOS-
TENKOnun hem gagauz yazıcısının 
Todur ZANETin sözleri.

Sıranın ilerlemesi oldu gözäl do-
naklanmış bibliotekanın okumak salo-
nunda, neredä Kişinev primariyasının 

Diplomnarı verildi bibliotekanın direk-
toruna Angela VINTİLAya, TİKA Baş-
kan yardımcısı Dr. Mahmut ÇEVİKä, 
Türkiye Kişinev Büükelçisi Uygar 
Mustafa SERTELä hem TİKA Kişinev 
ofisin koordinatoru Tarık METEyä.

Kendi tarafından Dr. Mahmut ÇE-
VİK bu bibliotekaya TİKAnın kiyat ba-

aşışlarını da getirmişti. Bunnar – TİKA 
proektları olarak üzä çıkarılarılmış hem 
tiparlanmış 10 tomnuk “Orhun yazıtla-
rından günümüze Türkiye türkçesinin 
söz varlığı BÜYÜK TÜRKÇE SÖZ-
LÜK” (2016 y.) takımı hem dä 2024-cü 
yılın Canavar ayında çıkan Akademik 
Todur ZANETin 6 tomnuk “Büük Ga-
gauzça-Rusça Sözlük”.

Taazä hem seftä çıkan “Büük Ga-
gauzça-Rusça Sözlük” için annadarak, 
Dr. Mahmut ÇEVİK urguladı, ani bu 
gagauz halkı için hem bütün bilim 
dünnääsı için pek önemni bir çalışma. 

Akademik Todur ZANET tä şükür 
etti saygılı TİKA Başkanı Serkan KA-
YALARa, TİKA Başkan yardımcısı 
Mahmut ÇEVİKä hem TİKAnın bütün 
ekibinä bu Sözlük proektını inandıkla-
rı hem ondan arka oldukları için.

Açılış yortusu için Mihail ÇAKİR 
adına bibliotekanın zaametçileri hazır-
lamıştılar birkaç sergi dä: “Gagauzlar 
– kökleri hem evolüțiyaları”, “Mihail 
ÇAKİR – tiparlanma dilin apostolu”, 
patretlär hem resimcilik sergileri.

Gagauz kulturasını, literaturasını, 
istoriyasını hem adetlerini tanıdan Mi-
hail ÇAKİR adına bibliotekası kuruldu 
1992-ci yılda, Kişinevun “B.P. Has-
deu” biblioteksının filialı olarak. Onun 
fondalrında var yaklaşık 25 bin kiyat 
hem onda 3,5 bin okuycusu var. 



Moldovanın Energetikada Uy-
gulama Milli Agenstvosu (AUMA) 
(Agenţia Naţională pentru Regle-
mentare în Energetică) kararına 
görä, Moldovada elektrika tarifle-
rini eni paalarında may iki katına 
patlama oldu.

AUMAya görä, Moldovada insan-
nara deyni şafklar için elektrikanın eni 
tariflerini 2025-ci yılın Büük ayın 10-
dan beeri bölä olacek: Premier Energy 
için (Moldovanın poyraz tarafına dey-
ni) – 4,10 ley kVt/saat, FEE Nord için 
(Moldovanın merkez hem üülen taraf-
larına deyni) – 4,68 ley kVt/saat.

Nicä da bıldır, bu akıl hem akıl-
lı kvesta Gagauziyanın üç resimcilik 
şkolasından – Çadırdan, Komrattan 
hem Valkaneştän uşaklar katıldılar. Bu 
yıl da herbir şkola ikişär komandaylan 
kvesta geldi: Çadır Dimitri ERBA-
KAN adına uşak resimcilik şkolası 
– “Art-Sila” hem “Mersiful”, Komrat 
Dimitri SAVASTİN adına uşak resim-
cilik şkolası – “Palitra” hem “Raduga” 
(“Gök kuşak”), Valkaneş uşak resim-
cilik şkolası – “Ştrihi vdohnoveniya” 
(“İhlam çizgileri”) hem “Kisty vreme-
ni” (“Zaman çetkası”).

2024-cü yılın Kırım (dekabri) 
ayın 30-da Moldova pravitelstvosu 
aldı karar, ani Komratta TİKA tara-
fından düzülän “Türkiye Prezidentı 
Recep Tayyip ERDOĞAN üüredicilik 
kompleksı”n ana binası, industriya ko-
lecına çevirilipp, 2025-2026 üüretmäk 
yılında açılacek. Bu iş taa ileri olmadı, 
zerä Moldova hem Gagauziya kuvetle-
ri arasında bu konuda annaşmak yoktu.

Bakmadaan ona, ani bu kompleksın 
ana binasını 2022-ci yıldan beeri hazır-
dı, o büünkü günädän hep boş tutuldu.  

Tekrarlêêrız, ani bu kompleks taa 
çok gagauz dilini genişlettirmää dey-
ni kuruldu. Ama şindi orada gagauz 
dilindä üüretmäk ortadan kaldırıldı. 
Moldova pravitelstvosu kararına görä, 
burada industriya kolecı kurulêr hem 
üüretmäk romınca, angliyca hem Tür-
kiye türkçesindä olacek.

Not. “Türkiye Prezidentı Recep Tayyip ERDOĞAN üüredicilik komplek-
sı” 500-dän zeedä student için yapıldı. Onnara deyni burada var ana bina, 
hem olacek iki obşçejitiye, 452 siirediciyä deyni bir kapalı sport salonu, bir 
futbol, bir voleybol, iki basketbol, bir tenis meydanı olarak 5 açık sport ploş-
çadkaları, 270 kişilik konferențiya salonu hem 352 kişilik kantina.

“Recep Tayyip ERDOĞAN üüredicilik kompleksı”nı 
industriya kolecına çevirdilär

Gagauziyada gagauz dilini genişlettirmää hem uşaklarımıza üüredicilik uurunda üüsek izmetlär vermäk için, 
2015-ci yılda TİKA tarafından başlanan hem 2022-ci yılda başarılan “Türkiye Prezidentı Recep Tayyip ERDOĞAN 
üüredicilik kompleksı” ana binası, industriya kolecına çevirilip, 2025-ci yılda açılması için karar alındı.

Kuvetlerdän şafklar 
paalarının yıl başı 
patlama baaşışı

Avdarma küüyün istoriya muzeyi 
tarafından bu kardaş payı yapıldı Ga-
gauziyanın 43 şkola, 31 küülän kasaba, 
10 muzey, Komrat Devlet Universitetı 

hem koleclär bibliotekalarına. Baaşış-
lar hepsi gagauz milletin hem Avdarma 
küüyün istoriyasınnan ilgili hem onna-
rı annadêrlar.

II-ci “İncäzanaat sızıntısı” kulturalı 
kvest 7 rauntluk bir konkurs oldu: “Al-
favit”,  “Gagauziya”, “Emoțiyi çerez 
țveta” (“Renk aşırı duygular”), “Na-
risuy İstoriyu” (“İstoriyayı resimnä”), 
“Risuem vmeste” (“Barabar resimnee-
riz”), “Bitva kapitanov” (“Kapitanna-
rın düüşü”) hem “Gagauziya buduiçe-
go” (“Gelecään Gagauziyası”).

Gösterilän başarılara görä, kultu-
ralı kvestı ensedi Çadırdan “Art-Sila” 
komandası, angısına Diploma hem bir 
statuetka baaşlandı. Kalan komandala-
ra Diplomalar hem ödüllär verildi.

Avdarma küüyün istoriya muzeyindän kardaş payı
Avdarma küüyün istoriya muzeyi baaşladı Gagauziyanın üüredici kuruluşların, küülerin, kasabaların hem mu-

zeylerin bibliotekalarına 9 kiyat hem broşüra, angılarını 2022-2023 yıllarda bu muzeydä işleyän insannarın çalış-
malarınnan tiparlandı.

Meţenat İlya KAZMALI tarafın-
dan para yardımınnan hazırlanan hem 
tiparlanan bu kiyatların hem broşürala-
rın arasında var:

1. «Авдарма в веках: музей и 
культурно-исторические памятники» 
broşürası. Avtor: İgnat KAZMALI.

2. “Can acısı” – Gagauziyada 1946-
1947 yıllarda aaçlıın 75-ci yıldönümünä 
baaşlanmış hem onu annadan üürenci-
lerin aaraştırmaları kiyadı.

3. «Протоиерей Григорий 
Бабченко. Жизнь, служение, 
просветительская деятельность». 
broşürası. Avtorlar: E. KARAMİT, İ. 
TANASOVİÇ, O. TRANDAFİLOVA.

4. “Dionis Tanasoglu – gagauz hal-
kına adalı ömür” broşürası. Avtor: Ele-
na KARAMİT.

5. “Aya Mariya” kiyadı. Avtor: To-
dur ZANET.

6. “V-IX-uncu klaslarda gagauz 
dili hem literatura uroklarında inte-
raktiv tablanın kullanması. Metodika 
teklifleri” kiyadı. Avtor: Elena KA-
RAMİT.

II-ci “İncäzanaat sızıntısı” adlı kulturalı kvest geçti
Bıldır Gagauziya kultura Upravleniyasının tarafından kurulan “İncäzanaat 

sızıntısı” adlı kulturalı kvestın, bu yıl ikinci adımı yapıldı. Bu 2024-cü yılın 
Kırım ayın 10-da geçän kvest yapıldı uşaklara gagauz kulturasını haşlamaa 
deyni hem Gagauziyanın kurulmasının 30-cu yıldönümünä baaşlandı.



31 Büük ay 2025

31 Yanvar 2025

Gagauziyanın 30-cu yıldönümünä 
adanmış olan Gagauz dilindä II-ci “ENİ 
TÜRKÜ” Regional yarışmaya katıldı-
lar: Elena PAÇİ (“Gagauziya Bucaam” 
türküsünnän; laflar hem muzıka – Mi-
hail Paçi), Sergey UZUN (“Düşümdä 
sevda” türküsünnän; laflar – Todur 
Marinoglu, muzıka – Sergey Uzun), 
İlyä hem Evdokiya KÖSÄlär (“Birlik” 
türküsünnän; laflar hem muzıka – İlya 
Kösä), Olga PAÇİ (“Yalabık cennet” 
türküsünnän; laflar – Nikolay ESİR, 
muzıka – Konstantin Duşku), İvan TO-
PAL (“Kör ettin beni” türküsünnän; 
laflar hem muzıka – İvan Topal), Anna 
ZABUN (“Duuma erim” türküsünnän; 
laflar hem muzıka – Sergey Buyıklı), 
“Ana Tarafım” grupası (“Gagauz Erim 
benim” türküsünnän; laflar – Alla Bük, 
muzıka hem aranjirovka – Anton Jasa-
nov hem İvan Buzacı), Tatyana KÜRK-
ÇÜ (“Tarafım Bucaam” türküsünnän; 
laflar hem muzıka – Stanislav Sorokov), 
Evdokiya PETKOVİÇ (“Gagauziyam 
benim) türküsünnän; laflar hem muzıka 
avtorun), Dimitriy KADIN (“Yortu ge-
cesi” türküsünnän; laflar hem muzıka – 
Dimitriy Kadın), Mariya GÜÇ (“Kurtar 
canını” türküsünnän; laflar – İvan Bu-
zacı, muzıka hem aranjirovka – Anton 
Jasanov hem İvan Buzacı), Väçeslav 
hem Tatyana STANEVlar (“Sevgi” 
türküsünnän; laflar – Aleksandra Kristo-
va, muzıka hem aranjirovka – Väçeslav 
Stanev), Elena HOROZOVA (“Dost”; 
laflar – Mariya Çoban, muzıka hem 
aranjirovka – Natalya Çoban).

II-ci “ENİ TÜRKÜ” Regional 
yarışmasının jürisi: Marina RADİȘ 
– opera zannatçıykası, “Maestru ın 
Arta”; Tatyana ŞÖGOLEVA – “Düz-
Ava” gagauz türkü hem oyun ansamb-
lisinin artistik öndericiykası, “Maest-
ru ın Arta”; Polina İLYEVA – Mihail 
Çakir adına pedagogika kolecin üüsek 
didaktik uurunda üürediciykası, muzı-
ka bölümün başı; Lazar KALOEV – 
Başkan orkestrasının hem “Kadınca” 
türkü hem oyun ansamblisinin azası, 
şannı incäzanaat zanaatçısı; Alöna 
ERGOGLO – Baurçu küüyün Kultura 
evin başı; Renat RADOV – muzıkant, 
Başkan orkestrasının azası, Komrat 
muzıka uşak şkolasının üüredicisi.

Gagauziyanın 30-cu yıldönümünä 
adanmış olan Gagauz dilindä II-ci 
“ENİ TÜRKÜ” Regional yarışmama-

sının başında, yarışmacılara, ii uurlar 
hem başarılar dileräk, selemnemä hem 
nasaat sözünnän danıştı Gagauziya 
kultura Upravleniyasının başı Marina 
SEMÖNOVA. Bundan sora yarışma 
başladı.

Hepsi yarışmacılar türkülerini çal-
dıktan sora, jüriyä kantarlama vakıdı 
vermäk için, sțenaya buyur edildilär 
Gagauziyanın Semön POMETKO adı-
na “Düz Ava” örnekli türkü hem oyun 
halk ansamblisinin solistleri: Vitaliy 
VASİLİOGLO, Anna ÇEBAN, İvan 
BABOV, Andrey İVANOV.

Bundan sora II-ci “ENİ TÜR-
KÜ” Regional yarışmasının jürisi, 
nominațiyalara görä, kendi kararlarını 
açıkladı.

II-ci “ENİ TÜRKÜ” yarışma-
sının Grand-Pri ödülünü kazandı 

Mariya GÜÇ – türkü “Kurtar canını” 
(laflar – İvan Buzacı, muzıka hem 
aranjirovka – Anton Jasanov hem İvan 
Buzacı),

Kalan nominațiyalarda:
“En islää muzıka hem aranjirov-

ka” nominațiyası: 1-ci er – Konstan-
tin DUŞKU (türkü “Yalabık cennet”); 
2-ci er – Dimitriy KADIN; 3-cü er – 
Sergey UZUN.

“En islää türkü lafları” 
nominațiyası: 1-ci er – İlya KÖSÄ 
(türkü “Birlik”); 2-ci er – Alla BÜK; 
3-cü er – Aleksandra KRİSTOVA.

“En islää türkücü” nominațiyası: 
1-ci er – Elena PAÇİ (türkü “Gagau-
ziya Bucaam”); 2-ci er – Olga PAÇİ; 
3-cü er – Dimitriy KADIN.

“Siiredicilerin maasuz ödülü” 
nominațiyası: “Ana Tarafım” grupası.

2024-cü yılın Kırım 
ayın (dekabri) 29-da olan 
basketbolda “VICTORI-
ABANK 2024 Moldova 
Kuboo”na final matçında 
Gagauziyanın Çadır kasa-
basından “Ceadîr-Basket” 
komandası, Kişinevdan 
“Gloria” komandasını fi-
nalda 76:56 enseyip, bu 
kuboo kazandı. “Ceadîr-Basket” komandasından matçın en islää basketbolcuları 
oldular: Anton RULEVSKİY, Viktor LEGOŞİN, Yuriy FRANSENÜK, Nikolay 
GRUBIY, Pötr LÜLENOV. Söz gelişi, Moldova basketbol çempionatında da 
“Ceadîr-Basket” komandası birinci erdä bulunêr.

“Ceadîr-Basket” Moldova Kuboonu kazandı
Moldovada yapılan basketbolda “VICTORIABANK 2024 Moldova Ku-

boo” turnirında Gagauziyanın Çadır kasabasından “Ceadîr-Basket” ko-
mandası bu kuboo kazandı.

Gagauziyanın 30-cu yıldönümünä II-ci “ENİ TÜRKÜ” Regional yarışması
2024-cü yılın Kırım ayın 13-dä Komrat Kultura evindä geçti Gagauziyanın kultura Upravleniyası tarafından hazırlanan hem Gagauziyanın 30-cu 

yıldönümünä adanmış olan Gagauz dilindä II-ci “ENİ TÜRKÜ” Regional yarışması, angısında pay aldı 13 yarışmacı. Onnar maasuz bu yarışma için hazır-
ladılar gagauz dilindä birär eni türkü.

Büük ayın (yanvar) 15-dä Moldova kutladı büük 
romın poetın Mihay EMİNESKUnun (15.01.1850 
- 15.01.1889) duuma gününün 175-ci yıldönümünü 
hem Milli Kultura Gününü baktı.

Bu yortulu sıralarda Mihay EMİNESKUnun byustla-
rına hem pamätniklerinä çiçeklär koyuldu, akademik bu-
luşmalar oldu, kultura hem literatura sıraları geçti. 

Ayrıca, 2024-cü yılın Kırım (dekabri) ayın 23-dä 
Moldova pravitelstvosu aldı karar, ani Moldovada 2025-
ci yıl Mihay Eminesku yılı olacek.

Emin sırasında hem taa öncä 
yapılan açıklamalarında Donald 
TRAMP urguladı, ani neeti var 
pek büük işlär yapmaa hem ABD 
içindä, hem dä bütün dünnää 
uurunda. Nicä söledi Canabisi 
onun gelmesinnän Amerikanın 
Altın asiri şindi başlarmış.

ABDnın 45-ci hem şindi 47-
ci prezidentı Donald TRAMP 
duudu 1946-ci yılın Kirez ayın 
(iyün) 14-dä.

Amerika Birleşik Devletlerin (ABD) artık eski prezidentı Djo BAYDEN 
(angl. Joseph Robinette «Joe» Biden), kendi prezidentliin son üz metrasında, 
iki kardaşına hem bir kızkardaşına, hem dä kendi soyundan aylesindän olan 
taa 5 kişiyä amnistiya kararını imzaladı.

Vaşington Biyaz Sarayıdan yazılı açıklamaya görä, Djo BAYDEN söledi, ani 
konstituțiya çerçevesindä kendi afetmäk hakkını kullandı da kardaşlarını James 
B. BİDEN hem Francis W. BİDEN hem da kızkardaşını Valerie BİDEN Owens, 
hem da taa senselelerini Sara Jones BİDENnan John T. BİDEN Owens kişilerini 
affetmä amnistiyası yaptı. Taa ileri, 2024-cü yılın Kırım ayın (dekabri) 1-dä Djo 
BAYDEN amnistiya yaptı kendi ooluna Robert Hunter BİDENa, angısı kabaatlı 
bulundu vergi urunda kaçakçılıkta.

ABDda eni prezident Donald TRAMP:
“Amerikanın Altın asiri şindi başlêêr”

Büük ayın 20-dä Amerika Birleşik Devletlerin (ABD) Respublikalı par-
tiyasından seçilän prezident Donald TRAMP (angl. Donald John Trump), 
inagurațiya sırasında, eminä getirildi.

Siz da deersiniz dooruluk hem yustițiya

2025-ci yıl Mihay Eminesku yılı olarak bildirildi

“Kadrada zaman” foto yarışması-
nın sonuçların açıklaması hem foto 
sergisinin ofițial açılışını yaptılar Ga-
gauziya Başkankası Evgeniya GUȚUL 
hem Gagauziya kultura Upravleniyası 
başı Marina SEMENOVA.

Yukarda adı belertilän foto yarış-
ması yapıldı 5 nominațiyada hem ona 
katıldı 11 foto ustası hem genç fotog-
rafçılar. “Kadrada zaman” foto ya-
rışması jürisinin açıklamasına görä, 
nominațyalarda erlär bölä payedildi:

“Grand-pri” nominațiyasının 
ödülünü kazandı Zinaida KOVALÖVA.

“Gagauziya – 30” nominațiyası:
1-ci er – Todur ZANET;
2-ci er – Diana BOEVA;
3-cü er – Mariya GAGAUZ.
“Kultura varlıı” nominațiyası:
1-ci er – Natalya MUTAF;
2-ci er – Mariya ARNAUT;
3-cü er – Marina ANGELÇEVA.
“Tabiat” nominațiyası:
1-ci er – Sergey PETİŞ;

2-ci er – Viktoriya BELEKÇİ;
3-cü er – Olga MART.
“Siiredicilerin maasuz ödülü” 

nominațiyasında ödülü kazandı Anas-
tasiya VORNİKOVA.

“Kadrada zaman” foto yarışmasını 
kazanannara ödülleri verdilär Gaga-
uziya Başkankası Evgeniya GUȚUL, 
Gagauziya kultura Upravleniyası başı 
Marina SEMENOVA hem TÜRKSOY 
muzeylär bölümü başı Cavid MÖV-
SÜMLÜ.

Kırım ayın 18-dä Gagauziyanın Regional resim Galereyasında oldu Gagauziyanın kultura Upravleniyası tarafından seftä yapılan hem Gagauziyanın 
30-cu yıldönümünä adanmış olan “Kadrada zaman” foto yarışmasının sonuçların açıklaması hem bu adlan foto sergisinin açılışı.

“Kadrada zaman” foto yarışmasının sonuçların açıklaması

Gagauziya (Ga-
gauz Yeri) avtono-
miyası kurulmasının 
30-cu yıldönümü 
kutlamaları başla-
dı Gagauzların Şan 
Aleyasına çiçek ko-
yulmasınnan. Çiçek 
koyannarın arasın-
da vardılar gagauz 
devletlii kurucu ve-
terannar, Gagauziya 
Başkankası Evgeni-
ya GUȚUL, Gagau-
ziya Halk Topluşun 
(GHT) Başı Dimitriy KONSTANTİ-
NOV, Türkiye Respublikasının Komrat 
Başkonsulu Adnan HAYAL, Türkiye 
Respublikasının Kişinev Büükelçili-
in diplomatları, TİKA Kişinev ofisin 
koordinatoru Tarık METE, Moldova 
parlamentın hem GHT deputatları, Ga-
gauziya İspolkomun azaları, popazlar 

hem başka paalı musaafirlär.
Şan Aleyasına çiçek koymaktan 

sora, hepsi insannar geçtilär Komrat 
Kultura evinä, neredä onnarı Başkanın 
duhovoy orkestrası karşladı hem av-
tonomiyamızın 30-cu yıldönümü kut-
lamsının yortulu sırası geçti.

Yortu açıldı Moldova Respublika-

sının hem Gagauziyanın Gimnalarının 
cannı çalmasınnan. Nedän sora da, 
zalda bulunan Gagauziyanın popazları 
“Çok yıllara” duayı çaldılar.

Yortulu sırada nasaatları açtı Ga-
gauziya Halk Topluşun Başı Dimitriy 
KONSTANTİNOV, angısı, başta pek 
gözäl bir gagauzçada lafedip, sora da 
rusçaya geçti. Canabisi başardı sözünü 
bölä: “Gagauz Yeri – ileri!”

Sțenaya çıkan Gagauziya Başkan-
kası Evgeniya GUȚUL, hem gagauz-
ça hem dä rusça nasaat ederäk, kutladı 
insannarı Gagauziya avtonomiyasının 
kurulmasının 30-cu yıldönümünnän, 
urgulayıp, ani Gagauziya lääzım işbir-
liini taa çok Rusiya Federațiyasınnan 
hem Türkiye Respublikasınnan pek 
derin tutsun.

Sțena arkasında gerili olan bir büük 
ekrandan, zalda bulunan insannara 
hem bütün Gagauziyaya, bir videoylan 
danıştı Gagauziyayı kurucu veteranna-

rından birisi, Gagauz Respublikasının 
Üüsek Sovetin predsedateli Mihail 
KENDİGELÄN.

Bu nasaatlardan hem danışmadan 
sora, kendi kutlama sözlerini açıkla-
sınnar deyni, sțenaya sıravardı buyur 
edildilär: 2001-2009 yıllarda Moldo-
va Prezidentı Vladimir VORONON, 
Türkiye Respublikasının Komrat Baş-
konsulu Adnan HAYAL, 2006-2015 
yıllarda Gagauziya Başkanı Mihail 
FORMUZAL hem 2015-2023 yıllarda 
Gagauziya Başkankası İrina VLAH.

Konuşma nasaatlarından sora, 
Gagauziya Başkankası Evgeniya 
GUȚUL ödülledi o insannarı, kim ken-
di izmetinnän gagauz devletliin hem 
Gagauziya (Gagauz Yeri) avtonomiya-
sının kurulması için çalıştı hem şindi 
dä çalışêr. O insannara, kimä ordennar, 
kimä şannı adlar hem hepsinä “Gaga-
uziya (Gagauz Yeri) – 30!” medalisi 
verildi.

Kutlama yortunun sırası ilerledi bir 
konțertlan, angısı açıldı Gagauziyanın 
ofițial olmayan “Yaşa, Halkım!” gim-
nasınnan (laflar – Todur ZANET, mu-
zıka – İlya FİLEV).

2024-cü yılın Kırım ayın 23-dä Gagauziya avtonomiyasının kurulmasının 30-cu yıldönümünü kutlanıldı. Gaga-
uziya avtonomiyası çekiler ozamandan, açan 1994-cü yılın Kırım ayın (dekabri) 23-dä Moldova Parlamentı “Gaga-
uziya (Gagauz Yeri) özel hak statusu” Zakonu kabletti da gagauzlar hem Gagauziya topraklarında yaşayan başka 
milletlär avtonomiyalarına kauştular.

Gagauziyanın 30-cu yıldönümü yortulu sıralarlan kutlanıldı


